
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᒪᑭᕝᕕᒃ ᐅᖃᕐᓂᖓ ᐅᐃᒍᓂᖓᓂᒃ ᐃᓅᓂᐅᑉ-

ᐊᑭᑐᓂᖓᓄᑦ ᐃᑲᔪᕐᓯᐅᑏᑦ ᒪᑭᑕᑦᓯᑕᐅᓂᐊᕐᑎᓗᒍ ᐊᑭᑭᓐᓂᓴᒥᒃ ᐅᕐᓱᐊᓗᒻᒥᒃ ᓄᓇᕕᒻᒥ 

ᓂᐅᕕᕐᑎᓄᑦ 

ᑰᑦᔪᐊᖅ, ᑯᐯᒃ, ᓯᑉᑎᒻᐱᕆ 5, 2025 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐊᒻᒪᓗ ᒪᑭᕝᕕᒃ ᐅᓪᓗᒥ 

ᐅᖃᑫᓐᓇᑐᑦ ᐅᐃᒍᓂᕐᒥᓂᒃ ᐊᖏᔪᒥᒃ ᐋᕐᕿᑕᐅᒪᔪᒥᒃ ᐃᑲᔪᕈᑕᐅᑦᓱᓂ ᓄᓇᕕᒻᒥ ᐃᓄᓐᓂᒃ ᐱᕕᖃᕐᓂᐊᒪᑕ 

ᐊᑭᓕᕐᑐᐃᓂᕐᒥᒃ ᐳᕐᑐᔪᒻᒪᕆᐊᓗᒻᒥᒃ ᐃᓅᓂᐅᑉ-ᐊᑭᖓᓂᒃ (COL) ᓄᓇᕕᒻᒥ.  

 

ᓄᓇᕕᒻᒥ ᐅᕐᓱᐊᓗᖃᕐᑎᓯᔪᑦ ᓱᕐᖁᐃᑎᑦᓯᔪᑦ ᐅᕐᓱᐊᓘᑉ ᐊᑭᖓ ᑲᑕᒋᐊᕐᓯᒪᒋᐊᖓ ᓯᑉᑎᒻᐱᕆ 1-ᒥ ᐱᑦᓱᓂ $2.62-

ᓂᒃ ᐊᑐᓂ ᓖᑕᒧᑦ ᑎᑭᑦᓱᓂ $2.465-ᓄᑦ ᐊᑐᓂ ᓖᑕᒧᑦ ᓄᓇᕕᐅᑉ ᓄᓇᓕᓕᒫᖏᓐᓂ, ᑲᑕᑦᓱᓂ 15.5 ᓴᓐᓯᓄᑦ 

($0.15). ᑕᒪᑐᒧᖓ ᓂᒫᓪᓚᕈᑎᒋᓗᒍ, KRG-ᑯᑦ ᒪᑭᕝᕕᑯᓪᓗ ᒪᑭᑕᑦᓯᖏᓐᓈᓚᖓᔪᑦ ᑐᕃᓐᓇᑐᒥᒃ ᐃᑲᔪᕐᓯᐅᑎᒥᒃ 78 

ᓴᓐᓯᓄᑦ ($0.78) ᐊᑐᓂ ᓖᑕᒧᑦ, ᑕᒪᓐᓇ ᐅᕐᓱᐊᓘᑉ ᐊᑭᖓᓂᒃ ᓄᓪᓚᑎᑦᓯᒍᑕᐅᑎᓪᓗᒍ ᐃᓄᓐᓄᑦ ᐃᓚᐅᔪᓄᑦ ᔦᒻᔅ 

ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒧᑦ. ᐱᒋᐊᕐᓱᒍ ᓯᑉᑎᒻᐱᕆ 1-ᒥ, ᐃᓚᐅᔪᐃᑦ ᐊᑭᓕᕐᑐᐃᔪᑦ $1.69-ᓂᒃ 

ᐊᑐᓂ ᓖᑕᒧᑦ ᐅᕐᓱᐊᓗᒻᒧᑦ (ᓯᕗᓂᐊᓂ $1.84-ᖑᓚᐅᔪᔪᖅ, ᐃᑭᓕᒋᐊᕐᓱᒍ 8%-ᒧᑦ.  

 

ᐊᖏᖃᑎᒌᒐᓱᓐᓃᑦ KRG-ᑯᑦ ᒪᑭᕝᕕᑯᓪᓗ ᐱᒋᐊᕐᑎᓚᐅᔪᔭᖏᑦ ᐊᓂᒍᕐᑎᓗᒋᑦ, ᑯᐯᒃᑯᑦ ᑲᕙᒪᖓ ᐊᑦᓱᖏᕐᑎᓯᓯᒪᔪᖅ 

115 ᒥᓕᐊᓐ ᐅᖓᑖᓂᐊᐱᒃ ᐅᓄᕐᓂᓕᓐᓂᒃ ᐊᕐᕌᒍᐃᑦ ᐱᖓᓲᔪᕐᑐᑦ ᐃᓗᐊᓂ ᐃᑲᔪᕐᓯᐅᑎᒋᓂᐊᕐᓱᒋᑦ ᐃᑯᓪᓚᑎᑦᓯᓂᕐᒥᒃ 

ᐃᓅᓂᐅ-ᐊᑭᑐᔪᒻᒪᕆᐅᓂᖓᓂᒃ ᓄᓇᕕᒻᒥ. ᐅᕐᓱᐊᓗᒻᒥᒃ ᐃᑲᔪᕐᓯᒍᑎ ᐃᓚᒋᔭᐅᔪᖅ ᐱᖓᓲᔪᕐᑐᓂ COL--ᒧᑦ 

ᐋᕐᕿᓯᒪᒍᑎᓂ ᐊᑐᕐᑐᓂ 2007-ᒥᓂᒃ. ᐊᓯᖏᑦ COL ᐊᑭᖏᓐᓄᑦ ᐃᑲᔪᕐᓯᒪᐅᑏᑦ ᐃᓅᓯᕐᒥᒃ ᐊᑭᖓᑎᒍᑦ 

ᐅᓇᒻᒥᓇᕐᓂᓴᐅᑎᑦᓯᒥᔪᑦ ᓄᓇᕕᒻᒥᐅᓄᑦ ᓂᐅᕕᕐᓂᑯᑦ ᓂᕿᓂᒃ ᐊᒻᒪᓗ ᐊᓯᖏᓐᓂᒃ ᑭᖕᖒᒪᓇᕐᑐᓂᒃ, ᐱᓂᒃᑯᑦ 

ᖃᖓᑦᑕᐅᑏᑦ ᐊᑭᑭᓪᓕᒋᐊᕈᑎᖏᓐᓂᒃ, ᐱᓂᒃᑯᑦ ᓂᕿᑐᐃᓐᓇᑎᒍᑦ ᓄᓇᓖᑦ ᐃᑲᔪᕐᑕᐅᒍᑎᖏᓐᓂᒃ, ᐱᓂᒃᑯᑦ ᐃᓄᒻᒪᕇᑦ 

ᐃᑲᔪᕐᑕᐅᒍᑎᖏᓐᓂᒃ, ᓂᐅᕕᕐᓂᑯᑦ ᐃᓪᓗᒥ ᐱᖁᑎᒻᒪᕆᓐᓂᒃ, ᐊᒻᒪᓗ ᓂᐅᕕᕐᓂᑯᑦ ᒪᙯᓯᐅᑎᓂᒃ. 

 

ᐊᕐᕌᒍᓂ ᐊᓂᒍᕐᑐᓂ, COL-ᒥᒃ ᐃᑯᓪᓚᑎᑦᓯᓂᕐᒧᑦ ᐋᕐᕿᓯᒪᐅᑏᑦ ᐱᐅᒋᓕᕐᑕᐅᕙᓪᓕᐊᑐᐃᓐᓇᑐᑦ ᓄᓇᕕᒻᒥᐅᓄᑦ. 

ᑐᑭᓯᒋᐊᑦᓯᐊᕈᒪᒍᕕᑦ KRG-ᒪᑭᕝᕕᒃᑯᑦ COL-ᒧᑦ ᐋᕐᕿᓯᒪᐅᑎᖏᑕ ᒥᑦᓵᓄᑦ, ᑕᑯᓗᒍ ᓄᓇᕕᒻᒥ ᐃᓅᒐᓱᐊᕐᓂᐅᑉ 

ᐊᑭᑐᓂᖓᓄᑦ ᐊᑭᑭᓕᒋᐊᕐᑎᑦᓯᓂᖅ. 

 

ᐅᖃᐅᓯᑦᓴᕆᔭᐅᔪᑦ: 

“ᐅᕐᓱᐊᓗᒻᒥᒃ ᐃᑲᔪᕐᓯᒍᑏᑦ ᐱᒻᒪᕆᐅᕗᑦ ᓴᓇᕐᕈᑕᐅᓂᕐᒥᓄᑦ ᐃᑯᓪᓚᑎᑦᓯᒍᑎᓂᒃ ᑌᒫᓪᓗᑐᐊᓗᒃ ᐊᑭᑐᔪᓂᒃ ᓄᓇᓕᑦᑕ 

ᐊᑭᓕᕐᑐᕆᐊᓕᖏᓐᓂᒃ. ᓄᓇᕕᒻᒥᐅᑦ ᓱᑌᔭᕐᑐᓗᑐᐊᓗᓐᓂᒃ ᐊᑦᓱᕉᑎᖃᖃᑦᑕᕆᐊᖃᕐᖁᑦ ᖃᐅᑕᒫᑦ ᐊᑭᓕᕐᑐᐃᓇᓱᑦᓱᑎᒃ 

ᐊᑭᑐᔪᐊᓗᓐᓂᒃ ᐊᑭᓂᒃ ᐱᒋᐊᖃᓪᓚᕆᑦᑕᒥᓄᑦ, ᐊᒻᒪᓗ ᐃᓚᒥᓂᒃ ᐆᒪᑦᓯᒐᓱᑦᓱᑎᒃ.”  

     ̶  ᒥᐊᔨ ᐋᕐᖓᖅ, ᐃᑦᓯᕙᐅᑕᒧᑦ ᑐᖓᓕᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

   

 

https://www.krg.ca/iu/programs/nunavik-col
https://www.krg.ca/iu/programs/nunavik-col

“ᐅᓪᓗᒥ ᓯᓚᕐᔪᐊᖑᓕᕐᑐᒥ, ᐃᓄᓐᓄᑦ, ᐅᕐᓱᐊᓗᒃ ᐅᕐᓱᖃᐅᑎᒥᒃ ᐃᓗᓪᓕᑐᐃᓂᕐᒧᑦ ᐃᓕᖓᑐᐃᓐᓇᔭᖏᓪᓚᖅ - 

ᐃᓕᖓᓪᓚᕆᑦᑐᖅ ᒪᑭᑕᑦᓯᓂᕐᒧᑦ ᐃᓅᓯᑦᓴᔭᑦᑎᓂᒃ. ᐊᑭᖓᑎᒍᑦ ᐅᓇᒻᒥᓇᕐᑐᖅ ᐅᕐᓱᐊᓗᒃ ᑐᑭᖃᕐᖁᖅ ᓄᓇᑦᑎᓄᑦ 

ᐁᒍᓐᓇᓂᕐᒥᒃ, ᐃᓚᑦᑎᓂᒃ ᓂᕆᒃᑫᒍᓐᓇᓂᕐᒥᒃ, ᐊᒻᒪᓗ ᓄᓇᓕᑦᑎᓂᒃ ᐃᑲᔪᕐᓯᒍᓐᓇᓂᕐᒥᒃ. ᑕᒪᓐᓇ ᐋᕐᕿᓯᒪᐅᑕᐅᔪᖅ 

ᑕᑯᑦᓴᓚᕆᐅᑦᓱᓂ ᐆᑦᑐᕋᐅᑎᑦᓯᐊᖑᕗᖅ ᖃᓄᖅ ᒪᑭᕝᕕᐅᑉ, ᐊᕐᖁᑎᖃᕐᓱᓂ ᐱᑦᓯᐊᑐᓂᒃ ᐱᓇᓱᐊᖃᑎᒌᓂᒃ KRG-ᑯᓂ 

ᐊᒻᒪᓗ ᑯᐯᒃᑯᑦ ᑲᕙᒪᖓᓂ, ᓂᑲᓀᓪᓕᑎᕆᒍᓐᓇᓂᖓᓄᑦ ᐃᓄᐃᑦ ᓴᑑᒪᓂᖓᓂᒃ.  

– ᐲᑕ ᐋᑕᒥ, ᐊᖓᔪᕐᖄᖅ, ᒪᑭᕝᕕᒃ  

 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᐃᑕᑦᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᐅᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ  

ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᑉ ᐊᑖᒍᑦ (1975). KRG-f5 ᐊᐅᓚᑦᓯᔨᖃᕐᖁᑦ 17-ᓄᑦ ᐃᓚᐅᕕᓐᓄᑦ 

ᓂᕈᐊᕐᑕᐅᓯᒪᔪᓄᑦ ᑲᕙᒫᐲᑦ ᑭᒡᒐᖏᓐᓄᑦ ᐱᓯᒪᔪᓄᑦ 14-ᓂᒃ ᑕᕐᕋᒥ ᓄᓇᓕᓐᓂᒃ ᓄᓇᕕᒻᒥ, ᓂᕈᐊᕐᑕᐅᓯᒪᔪᒧᓪᓗ 

ᐃᑦᓯᕙᐅᑕᕐᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ ᓇᔅᑳᐱ ᓄᓇᖃᕐᖄᓯᒪᔪᑦᓄᓇᕐᔪᐊᖓᓄᑦ 

ᑳᒍᐊᒍᐊᑦᓯᑲᒫᒃᒥ. 

 

ᒪᑭᕝᕕᒃ ᓄᓇᑖᕐᓂᑯᑦ ᑎᒥᐅᕗᖅ ᑎᓕᔭᐅᒪᒍᑎᖃᕐᓱᓂ ᐊᐅᓚᑦᓯᔨᐅᓂᕐᒥᒃ ᕿᒻᒪᖁᑎᓂᒃ ᑮᓇᐅᔭᓂᒃ ᐃᓄᐃᑦ 

ᓄᓇᕕᒻᒥᐅᑦ ᑭᒡᒐᑐᕐᓗᒋᑦ ᓄᐃᑕᐅᓯᒪᔪᓂᒃ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᑉ ᐊᑖᒍᑦ. ᒪᑭᕝᕕᑯᑦ 

ᐊᑑᑎᖓ ᖃᓗᓯᕗᖅ ᐊᐅᓚᑦᓯᓂᕐᒥᒃ ᐊᒻᒪᓗ ᑐᖕᖓᕕᓯᒍᑎᖃᕐᓂᒥᒃ ᑖᒃᑯᓂᖓ ᑮᓇᐅᔭᓂᒃ ᐊᒻᒪᓗ ᑫᓪᓗᑐᕐᓂᒥᒃ 

ᒪᑭᑕᐅᑏᑦ ᐱᕈᕐᐸᓕᐊᓂᖓᓂᒃ ᐃᑲᔪᕐᓯᖃᑦᑕᓗᓂ ᐱᖕᖑᐃᓂᕐᒥᒃᓂᒃ ᐃᓄᓐᓄᑦ ᐊᐅᓚᑕᐅᔪᓂᒃ ᖃᑭᓴᐅᑎᓂᒃ ᓄᓇᕕᒻᒥ. 

ᒪᑭᕝᕕᒃ ᑫᓪᓗᑐᕈᑎᖃᓲᖑᕗᖅ ᐱᐅᓕᒪᑦᓯ,ᓂᕐᒥᒃ ᐃᓄᐃᑦ ᐃᓗᕐᖁᓯᖓᓂᒃ, ᐅᖃᐅᓯᖓᓂᓪᓗ ᐊᒻᒪᓗ ᐃᓗᓯᕐᓱᓂᖓᓂᒃ, 

ᖃᓄᐃᖏᓯᐊᕐᓂᖓᓂᒃ, ᐊᔪᕐᓴᓂᕐᒥᒃ ᓴᑐᕐᔫᒥᑎᑦᓯᓂᕐᒥᒃ, ᐃᓕᓐᓂᐊᓂᖓᓂᒃ ᐃᓄᐃᑦ ᓄᓇᓕᓐᓂ. 

 _________ 

ᐅᖃᕐᕕᓴᖅ:  

KRG: ᑎᐊᓂᔅ ᐋᐸᑦ, APR / KRG ᑐᓴᕋᑦᓴᓕᕆᕕᖓ / ᐅᖄᓚᐅᑎᖓ: 514-795-5196 / media@krg.ca 

ᒪᑭᕝᕕᒃ: ᒥᐊᔨᐊᒻ ᑎᐅᒐ / ᒪᑭᕝᕕᑯᑦ ᑐᓴᕋᑦᓴᓕᕆᕕᖓ / ᐅᖄᓚᐅᑎᖓ. 514-745-8880 ᐅᐃᒍᖓ 2249/ 

mdewar@makivik.org 

